

Sekuentzia didaktikoa


SEKUENTZIA DIDAKTIKOA

ARANZADI IKASTOLA


Azkeneko mintegiko lana dela eta hemen jarraian erakusten dizuet neronek egindako lana. Nahiko lan konplikatua izan da eta ea gustatzen zaizuen.


Lehenik eta behin esan beharra daukat sekuentzia didaktikoaren barruan helburu batzuk daudela eta Aranzadi Ikastolako Haur Hezkuntzako helburu nagusienetariko bat haurraren garapen osoa bultzatzea da. Batik bat, bizitzaren lehen urteetan landuko dituzten gaitasunak oinarrizkoak direlako haurraren garapen pertsonalerako, eremu desberdin hauetan bereziki: gizartean, arlo kognitiboan, hizkuntzan, mugimenduan eta oreka pertsonalean.

Baina sekuentzia didaktikoa betetzen dituzten osagaiak gehiago direnez, bertan murgilduko gara, ikasketa prozesuaren oinarrietan hain zuzen ere.


Ikasketa prozesuaren oinarrien barruan, esan beharra dago Haur Hezkuntzan erabiltzen duten metodologia haurraren interesetatik abiatzen dela. Txokotan lan egiten dute eta URTXINTXA izeneko metodoa erabiltzen dute. Ikuspegi globalizatzaile batetik haurraren garapenaren alderdi guztiak elkarrekin landu nahi dituzte eta.


Horrexegatik, eta ikasketa prozesua modu egokian bideratzeko aspektu hauek bultzatzen dute: sozializazioa, autonomia eta hizkuntzaren garapena.


Sozializazioari dagokionez, Ikastolan elkarbizitzarako ezartzen diren arauak errespetatzen erakusteko eta haurraren nahiak adierazteko balio du. Gainera eta honetaz aparte, haurraren gauzak konpartitzen irakasten da eta besteak eta besteen gauzak errespetatzea ezinbestekoa da.


Autonomiaren kasuan, haur aktiboa eta parte hartzailea izatea bultzatzen da eta arrazonamendu propioa garatzea bilatzen da behin eta berriz. Arazoei eta zailtasunei aurre egiteko gaitasuna garatzen saiatzen dira eta ekintzetan ekimena eta inplikazioa izatea bermatzen da.

Eta azkenik hizkuntzaren garapenarekin, aho hizkuntzaren garapena bilatuko da. Ulertzeko, erantzuteko eta parte hartzeko gaitasuna bultzatuko da. Egoera eta asmo desberdinekin mezu egokiak ekoizteko gaitasuna ere nabarmenduko da ikaste prozesua modu egokian bideratzeko eta bukatzeko irakurketa eta hizkuntza idatziaren jarraipenak egingo dira.


Urtxintxa metodologiari erreparatuz, esperientzia eremu guztiak batera garatzen dira interesgune baten inguruan: IPUINA. Gainera, berau ere Bergarako euskalkian kontatzen dute.


Metodologia honekin bat datorren eta erabiltzen duten materialak hauek dira: lan koadernoak, zintak( kaseteak), horma-irudiak, ipuin txikiak, CDrom-ak eta beste zenbait material; txartel, zenbaki, izen eta etxetik ekarritako material desberdinak, besteak beste.


Urtean zehar hamabi gai ezberdin landuko dituzte.


Lehenengo hiruhilabetekoan 4 gai daude: Ikastola, etxea, udazkena eta azkenik gabonak. Bakoitzak bere izenburua dauka : berriro ikastolara, etxe poxpola, hostoak firin-faran eta horra!horra! . Honetaz aparte, gai bakoitzean ipuin bat kontatzen da eta oso metodologia itzela dela deritzot. Ipuinen izenak hauexek dira: Koxmeren gezurrak, zazpi antxumeak, inurria eta txirrita eta Mari Domingi eta Olentzero. Baina praktikekin, hau egin baino beranduago hasi ginenez, asko ikasi zutela irakasleak esan zidan, nik neuk ikusi beharrean.


Bigarren hiruhilabetekoan beste 4 gai ezberdin daude: gorputza, inauteriak, oihaneko animaliak eta ogibideak. Gai bakoitzak bere izenburua dauka lehen esan bezala: handitzen, handitzen!, kinkurankin, sorginak ipurdia zikin, dulun-dalan, elefantea non da? eta azkenik zertan? Lan eta lan. Gai bakoitzaren hasieran ipuin bat kontatzen da gaiarekin erlazio zuzena duena eta horrela badakite ildoa nondik nora doan. Ipuinen izenak hauexek dira: Mari Kanela, Bi anaiak eta sorginak, Lehoia eta kilkerra eta Lau anaiak. Praktiketan ari nintzela, hara joan bezain pronto Mari Kanelaren ipuinarekin hasi ziren, hau da, gezurrak esatea txarto dagoela eta oso zatarra dela azaltzen zien liburu bat. Gainera, bigarren hilabetean ere sorginen ipuinak, goxo eta errespetuz jokatzen baduzu baten batekin, bera ere zurekin ona izango dela erakusten zien, harro eta errespetu gabe zuzentzen bazinen, kasu honetan serafin sorginei zuzendu zen bezala, gatazkak besterik ez zirela egongo goraipatzen zuen.

Hirugarren eta azken hiruhilabetekoan beste 4 gai daude: auzoa eta erosketak, ogigintza, udaberrian eta urarekin jolasean. Gai bakoitzaren izenburuak hauek dira: txotxak txotx, Ña-ñam ogia eta pastela jan, loretxin loretxo eta glu-glu-glu-glu. Gai bakoitzean azaltzen ziren ipuinen izenak honako hauek dira hain zuzen ere: zapatilak eta galtzak, Martin txiki eta Basajauna, Hansel eta Gretel eta Jon Zikinen anaia.


Horrela, eta hilabete baino gutxiago hartuta, ipuin hauek sakondu eta lan koadernoan azaldutako eta gaiarekin erlazionatutako ariketak egiten dituzte. Gainera, antzerkitxoak egiteko ere denbora izaten dute eta asko dibertitzeaz gain izugarria da zenbat ikasten duten.


Jarraian, gelan egiten den lanaren antolaketa esplikatzen saiatuko naiz. Gelako lana bi modutan antolatzen dute: saio kolektiboetan( talde osoko lana) eta txokotan ( banakako eta talde txikiko lana).


Saio kolektiboak egunean bi edo hiru saiotakoak izaten dira eta eduki berri guztien aurkezpena egiten da: goizeroko elkarrizketa eta albiste kontaketa, jolas-motrizitate ariketak (abestiak, ipuinak, jolasak…),olerkiak, ipuinak, artelanari buruzko komentarioak, antzerkia eta musika besteak beste. Musikaren barruan azpimarratu nahiko nukeena zera da, ipuinaren abestia jorratzen dutela, tradiziozko abestiak, abesti osagarriak, motrizitate jolasak, entzunaldi klasikoak, erritmo aldaketak eta soinuen bereizketa. Hauexekin guztiekin umearen garapen osoa bultzatzen da eta gelako dinamikan partaide aktiboak dira haur guztiak.


Irakurketa eta idazketa Haur Hezkuntzan modu eraikitzailean bideratzen da batik bat Aranzadi Ikastolan. Dena den, bai ikastolan edo etxean, eta bai leku publikoetan zein pribatuetan, testu idatzien presentzia nabaria da eta eguneroko bizitzak haurrei aukera ugari ematen die idatzizko hizkuntzarekin kontaktuan egoteko. Hori dela eta, Haur Hezkuntzan joko eta aktibitate desberdinen bitartez, bi urtetik hasita, haurrek hizkuntza idatzian eta irakurketan lehenengo pauso edo urratsak ematen hasiko dira, metodo global batez eta modu natural eta funtzionalean, irakurketa-idazketa prozesua azkartzeko asmoz.


Beraz, IDEAL metodoa erabiltzen dutela azpimarratu beharra dago. Eta zer esan nahiko ote du IDEAL hitzak? Hauxe bera:

I= Problema identifikatu.

D= Definitu eta irudikatu.

E= Estrategia posibleen aukeraketa.

A= Aritu.
L= Lorpenak aztertu.

IDEAL metodoa problemen ebazpenerako metodo bat da. URTXINTXAK berak integratzen du. “Zer ari da gertatzen hemen” jardueran.


Problemen ebazpenerako jarrera baikorra ezinbestekoa da eta motibazioa pizteko irakaslea zein ariketa izango dira garrantzitsuak. Problemei aurre egiteko ohitura sortzen ahalegintzen dira eta jarrera baikor honen osagaiak kontuan hartu behar dira. Auto-konfiantza, norberaren gaitasunen balorazioa eta autonomia zein iniziatiba dira jarrera baikor horren osagaiak.


Gainera, psikomotrizitatea ere lantzen dute, astean behin saio luze bat izaten dute, jolasaren bitartez agresibitatea askatu, sentimenduak adierazi, arriskuak ezagutu eta aurreikusi, eta azkenik gorputz mugimendu orekatuak landu ahal izango dute haurrek. Gela horrek izugarrizko pentsamendu eta oroitzapen politak ekartzen dizkit gogora, primeran pasatzen bainuen bertan, eta bueno, azken finean haurtzaroko edozein klasetan.


IKT ere lantzen dute, aurten informatika gela ezagutu dute eta nabarmen gustatu zaie bertan topatu dutena. Urtxintxa metodologiaren bitartez, eta txirritxen eskutik, kolore eta zenbakiekin aritu dira jolasean eta tokatzen den gaiaren ipuina ere entzuten dute oso adi. Ikaragarri gustatzen zaie eta asko ikasten dute.


Eta saio kolektiboekin amaitzeko, ingelesa ere edukitzen dutela azpimarratu beharra daukat. Lau urterekin dakitenarekin txundituta utzi ninduen zeharo lehenengo egunetik. Irakasleak jestu batzuen eginez ikasleek bazekiten zer esan behar zuten, batzuetan zer esaten zuten ez jakin arren. Astean bi ordu eskaintzen diote, ordu erdiko lau saioetan banatuta. Helburua hizkuntza berria erabiltzen hastea da, ipuinen antzezpen aktiboan eta hauekin lotutako jolas eta ekintzetan oinarrituz.

Bestalde, txokoak daude eta bertan, lehen esan bezala, banakako eta talde txikiko lana egiten da. Lau txoko daude eta bakoitzak bere helburua dauka umearen gaitasun eta potentziala hobetzeko.


Lehenik eta behin etxe txokoa dago, etxeak daukan barne mundua eta afektibitatea adieraztea dauka helburutzat, besteak beste. Adibidez, garapen psikomotorea indartzea, sozializazioa bultzatzea, joko sinbolikoak bermatzea eta ordena, txukuntasuna eta materialaren erabilera zuzena. Txoko honetan bi kokagune desberdin daude: sukaldea eta jangela batetik, eta logela, bestetik. Haurrak bere kabuz aritzen dira eta joko sinbolikoaren bitartez rol desberdinak betetzen dituzte: aita, ama, umea, sukaldaria…


Jarraian jolas txokoa dago. Kontzeptu matematikoak lantzea eta hizkuntza matematikoa bereganatzea du helburutzat. Egitura espaziala eta logika arloa lantzea eskatzen du, bloke logikoak erabiliz. Honetaz aparte, sormena, autonomia eta sozializazioa garatzea ere helburu nagusia da. Haurrak aukeratzen ditu jostailuak eta bere kasa jolasten da, bakarka edo lagunekin. Materialak banan-banan erabiltzen ditu eta, bukatzen duenean, bere tokira jasotzen ditu. Irakasleak materialak aldatzen ditu hiruhilero. Plastilina ere txoko honetan lantzen da eta lan libreak ere egin izan ohi dira.

Oso txoko polita eta eraginkorra.


Ondoren eskulan txokoa azalduko dut. Sormena eta autonomiaren garapena bultzatzea helburua da eta motrizitate finaren garapena jorratu ohi da. Momentu oro bultzatzen da sozializazioa, lehen esan bezalaxe, eta material eta teknika desberdinak menderatzea ahalbidetzen dute: pintzelak, argizariak, kollagea…Txoko honetan haurrak esperimentatzen dihardu uneoro, besteak beste: irudimena, kreatibitatea eta esku trebetasuna lantzen ari den bitartean.


Eta azkenik antzerki txokoa dago. Bertan, ipuina eta memorizazioa bultzatzen dira, oinarrizko kontzeptuak bereganatzeko eta ipuina barneratu eta antzezteko. Gainera ahozko adierazpenaren garapena ematen da eta antzezpenetan desinhibizioa. Txoko honetan lan koadernoa betetzen dute gehien bat eta arlo guztietako ariketak eta jokoak eskaintzen dizkiete. Aurrez, ipuinarekin landutako gaiak (matematika, ingurunearen ezaguera…) txertatzen dira bertan. Txirritx da, lehen esan dudan bezala, gonbidapenak luzatzen dizkietena.

Honetaz aparte, Aranzadi Ikastolan ohiko ekintza batzuk egiten dira. Ikastolaren zereginetako bat gure herriko ohiturak eta tradizioak haurrei ezagutzera eraman eta biziaraztea da. Helburu horrekin jai giroko hainbat ekintza antolatzen dituzte:


San Frantzisko Xabier: Ikastolen zaindaria eta Euskararen Eguna. Egun hori ospatzeko ohitura dago Aranzadin.


Olentzero: Hiruhilekoaren azken astean Olentzero joaten da ikastolara eta haurrek gutunak eman eta Gabon kantak abesten dizkiote.


San Sebastian: egun hori ere ospatu izan ohi dute ikastolako jolastokian haurrek danborra jotzen dutelarik. Praktika garaian entseguetara joan ginen egunero kantua barneratzera eta danborra nola jo ikastera. Benetan entretenigarria izan zen baina zarata gehiegi ateratzen zuten.


Ondoren Inauteriak: Otsailaren 20an ostiral arratsaldez ospatuko da. Gai baten inguruan, etxeko laguntzarekin egindako jantziez eta ikastolan ikasitako abesti eta dantzekin herriko kaleak alaituko dituzte. Animatzen den edozein guraso gonbidatua dago mozorrotuta beraiekin festa ospatzera joateko. Interesgarria da, ni neu ere entseguetan egon nintzen eta azkenean, beraiekin irten nintzen arratsaldean, kaldereroz mozorrotuta, Bergarako kaleetatik zehar desfilatuz eta dantzaldiak eginez. Kristoren lotsa pasatu nuen baina merezi izan zuen.


Gainera, irteerak ere egiten dituzte. San Martzialera egun pasa, Herrian, inguruak ezagutzeko, ikasturte bukaerako irteera, Oñatiko Natur Eskolara egun guztiko irteera (udazkenerako eskatzen dute) eta gaiak eskatzen dituen irteerak ere egingo dituzte.


Honetaz aparte, kultur ekintzak ere burutzen dira. Ipuin astea eta aste kulturala bezalako ekintzen haurra gehiago hornitzen dute.


Beste alde batetik, guraso eta tutoreen arteko harremanak ezinbestekoak dira. Informe eta bilera batzuk daude. Lehenengo hortan, bi ebaluazio informe egiten dira gurasoentzat, abenduaren bukaeran eta kurtso bukaeran. Bertan landutako gaitasunak eta edukiak eta helburuen lorpen maila azalduko da. 


Bilerak berriz, bi motatakoak izango dira gurasoekin: Orokorrak eta banakakoak. Orokorrak, ikasturte hasieran, helburuak eta programazioa aurkezteko. Komenigarria ikusten bada, beste bileraren bat egin daiteke ikasturtean zehar. Banakakoak, berriz, haur bakoitzaren bilakaeraren jarraipena egiteko, informazioa trukatzeko, orientazioak eta gomendioak emateko. Egun finko bat izango da astan bilera hauek egiteko: osteguna 5etatik 6etara. Bilera hauetaz gain, banakako bi elkarrizketa izango dira, Gabon inguruan eta kurtso bukaeran. Horrela, guraso guztiekin gutxienez bi aldiz egoteko aukera izango dute.


Dena den, gurasoak komenigarria ikusten duen bakoitzean egon daitezke, aurretik tutorearekin eguna eta ordua adostuz.

 
Urtebetetzeak, arropa, hamarretakoa eta jostailuak bezalakoek betetzen dituzte oharren saila. Haurraren urtebetetzea ospatzeko ogi pipa bat besterik ez dezala ekarri gomendatzen da. Arropari dagokionez, arropa erosoaz bidaltzeko aholkatzen da, haurrak berak jantzi eta erantzi dezakeena hain zuzen ere. Horrela bere kabuz hasiko da gauza batzuk egiten. Amantala eta berokia kakoan zintzilikatu behar diren arropei zintatxoa jartzea garrantzizkoa da. Hamarretakoan, egunerokoa egiteko fruta ale bat ekartzea gomendatzen da. Aurten bakoitzak dakarrena jango du, baina ni nagoen bitartean beraien ere besteekin banatzen dute batzuek.
Jostailuei buruz berba egiterakoan, ikastolara etxeko jostailurik ekar ez dezaten ohitzen joateko aholkatzen dute. Gutxi batzuek ekarri dute baina ez dute ukitu ere egin eta apalean egon da goiz osoa.


Garrantzizkoa den ekintza bat jolas ordua da. Bertan haurrek korrika egin eta gainontzekoekin jolasten dute eta benetan ikasgai eraginkorra bihur daiteke. Jolas orduan, haurrek beraien gaitasun psikomotrizak hobetzen dituzte eta oso ondo etortzen zaio haur guztiei, oso garrantzizkoa baita egunean korrika egin eta gustatzen zaien klase kanpoko ariketak egitea.

Honetaz aparte, birziklapena ere ematen da gelan. Erabilitako paper zatiak zakar ontzira bota beharrean ba birziklatu egiten dute, guzti guztiek, inguruan gertatzen ari denaren berri baitute irakasleari esker, eta zuhaitzak eta ura bezalako urritasunek asko kezkatzen dituzte.


Materialari dagokionez, irakurketa txokoan liburu mordoa dago, marrazki ugarirekin eginak. Komun bat ere badago gela barruan, baina hau eskuak garbitzeko erabiltzen dute. Egin beharrekoak egiteko pasilloko komunera joaten dira. Ez zaie ezer falta, guraize eta lapitzetatik hasita puntzoietaraino. 


Irakasleak ebaluazio bat egiterako orduan, prozesuaren jarraipena ikuskatzen du, hau da, ibilbidearen eta helburuen balorazioa egiten da. Haurrak eginiko ibilbidea zehatz mehatz begiratzen du eta hobekuntza bat egon dela frogatzean haurra zoriontzen du. Honek oraindik gehiago motibatzen du haurra.


Azkenik eta amaitzen joateko, irakaslea izango banintz, gaur egun dauden arazoei buruz hitz egingo nieke, adibidez denbora tarte bat utziz astean behin, Begok egiten duen bezalaxe baina oraindik denbora gehiago eskainiz. Arloen arteko erlazio handiagoa sustatuko nuke baita ere.

Baina bestela orain arte ikusi dudan irakaslearen jarrera berbera izatea gustatuko litzaidake eta berak bezalako lan ederra burutzea.
.

